HALMASHAURI YA WILAYA YA KYELA
KUMBUKUMBU ZA MKUTANO WA  KAWAIDA WA BARAZA LA MADIWANI  ULIOFANYIKA KWENYE UKUMBI WA MIKUTANO WA COMMUNITY CENTRE TAREHE 31.07.2012
KUMB.  NA.  KDC/68/12:  WAJUMBE WALIOHUDHURIA:
1.   Mh G.M.Kipija			-  D/K/Talatala		-	        Mwenyekiti
1.   Ndg. C.R.Kasongo	 	-  Kaimu  Mkurugenzi Mtendaji (W)       Katibu
1.   Mh. N.E. Mwakalukwa    	 - D/K/Talatala		-	        Mjumbe
1.   Mh. J.B. Mwafrika		-  D/K/ Ndobo		-	             “
1.   Mh. N.J. Kasunga		-  D/V/ Maalum		-		   “
1.   Mh.  T.A. Mwakatika		-  D/V/ Maalum		-		   “
1.   Mh. A.N. Mwakisaje		-  D/K/ Ikimba		-		   “
1.   Mh. P.L. Mwambafula		-  D/K/  Bujonde		-		   “	
1.   Mh. Z.S. Mwakagenda		-  D/K/ Ikama		-		   “
10.  Mh. V.W. Kanyanyila		-  D/K/ Lusungo		-		   “
11.  Mh. A.M Minga			-  D/K/ Itope			-	           “
12.  Mh. T.J. Mbalaswa	         -  D/V Maalum		-		   “
13.  Mh. W.M. Majuni		-  D/K/ Kajunjumele		-		   “
14.  Mh. Dr. H.A. Mwakifuna  	-  D/K/ Ipinda		-		   “  
15.  Mh. S.L. Mwangalaba     	 -  D/K/  Ipande		-		   “
16. Mh. S.P. Ipopo		 	-  D/V/ Maalum		-		   “
17. Mh. G.E. Mwakabumbe	 	-  D/K/ Ikolo			-		   “
18. Mh. A.J. Mwasipu		 -  D/K/ Muungano		-		   “
19. Mh. A.A. Kasyupa		 -  D/K/ Makwale		-		   “
20. Mh. F.S. Msusi		 	-  D/K/ Katumbasongwe	-		   “
21. Mh. K.S. Kamomonga	 	-  D/K/ Ngonga		-		   “
 22. Mh. F.N. Mwampiki		 -  D/V/ Maalum		-		   “
 23. Mh.  K.K. Mwakalukwa	 	-  D/V/ Maalum		-		   “
 24.  Mh. I.M. Solomoni	  	-  D/K/ Matema		-		   “
 25.  Mh.  H.K. Mwaisumo       	-  D/K/ Mwaya		-		   “
 26.  Mh.  Z.A. Omary		 -  D/V/ Maalum		-		   “
 27.  Mh.  K.  Luvanda		 -  D/K/ Ngana	         -	             “	
 28.  Mh.  E.A. Msyani             -  D/K/Busale           		 -                  “

KUMB.NA.KDC/69/12:      WAJUMBE WASIOHUDHURIA
1. Mh.Dr.H.G. Mwakyembe    -         Mbunge     -  Kwa taarifa. 
KUMB.NA. KDC/70/12:  WAGENI WALIKWA
1.  Mh. A.Malenga		-	Mkuu wa Wilaya
KUMB.NA. KDC/71/12:  WATAALAM WALIOHUDHURIA
1.     E.B. Mapunda         	    -	Afisa Utumishi na Utawala (W)	
1.     O.J. Komba	              - 	Mkaguzi wa ndani 			
1.     P. M. Sheyo	   	     -	Kny Afisa Kilimo na Mifugo (W)
1.     K.K. Mwamafupa	     -	Kaimu Afisa Tarafa Ntebela	
1.     B. Mgobei		     -	Kny Afisa Elimu Sekondari (W)		
1.     C.F. Bulle		     -	Afisa Elimu Msingi (W)
1.     L.F. Mwasisoba	     -	Katibu TSD (W)			
1.     A.A. Mwakasyele	     -	Kaimu Afisa Mipango (W)				
1.     J.R. Mwankusye            -	Afisa Biashara (W)			
1. P.  Daudi		     	     - 	Mratibu wa TASAF  II		
1. J. Mbaga		    	     -	Kny  Afisa Maliasili na Mazingira (W)	   
1. J.T. Mkuyu	 	     -	Meneja KUWSA
1. E. Kibona		     	     -	Kaimu Mhandisi Ujenzi (W)				   
1. E.A. Mwakipesile	   	     -	Kaimu Mhandisi wa Maji (W)		
1. G. Gwatengile	   	     -	Kny Afisa Ushirika (W)		
1. R. Mwandunga	   	     -	Mchumi				
1. J.B.Ngaiza		     -	Mwanasheria				
1. E.A. Mwakipesile	   	     -   Meneja KYUWSA
1. Dr.F.J.Dugange	   	     -   Kny Mganga Mkuu (W)                 	
1. O.H.Mungi		     -   Kaimu Afisa Maendeleo ya Jamii (W)	   
1.  L.E. Kamendu	    	     -	Mweka Hazina (W)			 
1.  Dr. P. Banzi	    	     -	Afisa Mifugo  (W)
1.  C.E. Mfalme	   	     -	Kaimu Afisa Utamaduni (W)	 
1.  J.B. Komba	  	     -	Kaimu Katibu Tawala (W)
1. V.Mndolwa		     -	Mhandisi wa Maji (W)
1. A.Nkwita		   	     -	Mkaguzi wa shule (W)
1. N.M.Nkinga		     -	Mkaguzi wa ndani
1. A.Nchimbi		   	     -	Afisa Utumishi		 
1.  H.G. Mwakitalu                -    Mhasibu                                    
1. C.N. Nzowa                      -    Afisa Maendeleo ya ardhi (W)                           
1.  S.P.  Lyimo            	 -    Afisa Ugavi                                
1.  T. Kagisa		    	 -    Mratibu wa kudhibiti UKIMWI     
1.  R.N.Samwel          	 -    Mtendaji wa Mamlaka ya Mji Mdogo               
1.  C.A. Mwaifunga     	 -    Mwandishi wa Mikutano
AJENDA 
1.	Kufungua kikao
2.	Kuridhia ajenda
3.	Kuthibitisha kumbukumbu za mkutano wa  kawaida wa tarehe 30.04.2012 na mkutano maalumu wa Bajeti wa tarehe 09.04.2012.
4.	Taarifa ya serikali
5.	Taarifa ya Mwenyekiti
6.	Taarifa ya mapato na matumizi ya Halmashauri
7.	Taarifa ya mapato na matumizi ya Mamlaka ya Mji Mdogo wa Kyela.
8.	Taarifa ya utekelezaji wa miradi ya maendeleo robo ya nne (Aprili – Juni 2012)
9.	Taarifa ya kujenga uwezo robo ya nne (Aprili - Juni 2012)
10.	Taarifa ya Bodi ya zabuni robo ya nne (Aprili - Juni 2012)
11.		Taarifa ya manunuzi robo ya nne (Aprili - Juni 2012) 
12.	   Mapendekezo ya uteuzi wa Afisa Mtendaji wa Mamlaka ya Mji Mdogo wa Kyela.
13.	  Taarifa za kamati za kudumu za Halmashauri robo ya tatu (Januari – Machi 2012.
14.		 Kufunga kikao

KUMB. NA. KDC/72/12:  KUFUNGUA KIKAO
72.1		Mwenyekiti alifungua kikao mnamo saa 4:30 asubuhi.
KUMB. NA. KDC/73/12:  KURIDHIA AJENDA
73.1		Wajumbe walipitia na kuridhia ajenda zote zilizowasilishwa kikaoni.
KUMB. NA. KDC/74/12:  KUTHIBITISHA KUMBUKUMBU ZA KIKAO CHA TAREHE 27.01.2012
74.1	Wajumbe wakiongozwa na Mwenyekiti walipitia na kuthibitisha kumbukumbu za kikao kilichopita cha tarehe 27.01.2012.
KUMB. NA. KDC/75/12:  TAARIFA YA SERIKALI
75.1	Mkuu wa Wilaya ya kyela Mh.A.Malenga alijitambulisha mbele ya wajumbe kuwa ni Mkuu wa Wilaya kufuatia uteuzi wa Mh.Rais wa Jamhuri ya Muungano wa Tanzania na aliwaomba Waheshimiwa madiwani na wananchi kumpa ushirikiano. Alibainisha kuwa ameandaa ratiba ya ziara ya kutembelea vijiji kwa lengo la kujitambulisha na kuhamasisha wananchi juu ya utekelezaji wa miradi ya maendeleo. Aidha alibainisha changamoto mbalimbali zilizopo kama zilivyoainishwa katika taarifa ya makabidhiano kama ifuatavyo;
75.1.1	Baadhi ya miradi ya TASAF inasuasua utekelezaji wake kutokana na mwitikio mdogo wa wananchi katika kuchangia ujenzi wa miradi hiyo na aliwaomba Madiwani kuwahamasisha wananchi kuchangia ujenzi wa miradi ya maendeleo.
75.1.2	Kuwepo kwa ufaulu mdogo wa wanafunzi katika mitihani ya darasa la saba na kidato cha nne na kuwepo kwa utoro wa wanafunzi shuleni kutokana na kupata mimba. Aliwaomba Madiwani, walimu na wazazi kushirikiana ili kukomesha utoro, kuboresha taaluma, kuzuia “tuition” shuleni na kukamilisha ujenzi wa vyumba vya madarasa na nyumba za walimu.
75.1.3	Kuzingatia kilimo bora cha mazao ya chakula na Bisahara hususani zao la mpunga,  kokoa na michikichi ili kuondokana na njaa na kuongeza  kipato cha wananchi na taifa. Alimuomba Afisa Kilimo na Mifugo (W) kuandaa ziara kwa ajili ya kutoa elimu ya kilimo bora. Aidha aliwataarifu wajumbe kuwa Benki ya CRDB inampango wa kuvikopesha fedha vyama vitano vya ushirika ili kuviwezesha kununua mazao kwa wakulima.
75.1.4	Kuwahamasisha wananchi kujiunga na Mfuko wa Bima ya Afya CHIF ili kuwawezesha wananchi kupata matibabu kwa gharama nafuu na kuendeleza mapamabano dhidi ya ugonjwa hatari wa UKIMWI, Kifua kikuu na Malaria. Aidha usafi wa mazingira sio wa kuridhisha na aliwataka madiwani na wataalam kusimamia usafi wa mazingira kuwa na ajenda ya kudumu ya usafi wa mazingira katika vikao vyetu
75.1.5	Sensa ya watu na makazi itafanyika usiku wa kuamkia tarehe 26.08.2012 na itadumu kwa muda wa siku saba. Aliwaomba wajumbe kuwahamasisha wananchi kujitokeza kuhesabiwa na kutoa ushirikiano kwa makarani wa sensa ili kufanikisha zoezi hilo kwa maendeleo ya taifa.
75.1.6	Tume ya kukusanya maoni ya katiba imeanza kazi yake na alibainisha ratiba ya mikutano. Aliwaomba wananchi kujitokeza kwa wingi katika mikutano ya kutoa maoni juu ya marekebisho ya katiba.
75.1.7	Hali ya usalama ni nzuri na aliwaomba wananchi kutoa taarifa panapokuwepo na matukio yasiyo ya kawaida. Aidha, alikanusha taarifa ya mkanganyiko uliokuwepo wa kuvamiwa na nchi jirani ya Malawi na alisisitiza kuwa serikali inafanya mazungumuzo na serkali ya Malawi juu ya utata wa mpaka  katika ziwa Nyasa.
75.1.8	Mwenyekiti wa Halmashauri Mh.G.M.Kipija alimpongeza Mkuu wa Wilaya kwa hotuba nzuri na aliahidi kumpa ushirikiano katika kutekeleza majukumu ya serikali. Aidha, alimhakikishia Mkuu wa Wilaya kuwa changamoto zote zilizobainishwa katika hotuba zitafanyiwa kazi.
75.2	Wajumbe walipokea taarifa hiyo.

KUMB. NA. KDC/76/12:  TAARIFA YA MWENYEKITI
76.1	Mwenyekiti wa Halmashauri Mh.G.M.Kipija aliwasilisha taarifa yake ambapo alibainisha Uteuzi wa wajumbe wa kamati za kudumu za Mamlaka ya Mji Mdogo wa Kyela, taarifa ya ALAT juu ya posho mpya ya madiwani,  taarifa ya mkutano wa RCC juu ya ombi la Mamlaka ya Mji Mdogo wa Kyela kuwa Halmashauri ya Mji, Ujenzi wa miradi ya barabara na Ushuru wa mazao. 
76.1.1	Mamlaka ya Mji Mdogo wa Kyela imefanya uchaguzi wa wajumbe wa kamati za kudumu ambapo Mh.E.K. Bongo amechaguliwa kuwa makamu Mwenyekiti wa Mamlaka, Mh.R.Mwakanyika  Mwenyekiti wa kamati ya Elimu, Afya na Maji, Mh.A.Mwafongo ni Mwenyekiti wa kamati ya Uchumi, Ujenzi na Mazingira. 
76.1.2	Serikali imesikia kilio cha muda mrefu cha Waheshimiwa Madiwani kupitia vikao vya ALAT (T) kutaka kuongezewa posho, serikali imekuwa sikivu na imeridhia kupandisha viwango vya posho ya madiwani. Serikali imekubali maombi haya ikiwa na matengemeo kuwa waheshimiwa Madiwani wataongeza juhudi katika kutekeleza majukumu yao kwa lengo la kuboresha maisha ya wananchi waliowapa dhamana ya kuwaongoza na hatimaye kuinua uchumi wa nchi na maendeleo ya wananchi kwa ujumla. Ongezeko la posho ni kama ifuatavyo:
 (i)	Posho ya mwezi imeongezeka kutoka Tshs 120,000/= kiwango cha zamani mpaka Tshs. 250,000/= kiwango cha sasa kwa mwezi sawa na ongezeko la 108.33%
(ii)	Posho ya madaraka pia imeongezeka kwa kuzingatia ngazi kama inavyoonekana katika jedwali.
VIWANGO VYA POSHO ZA MADARAKA KWA MWEZI
	WAHUSIKA 
	VIWANGO VYA ZAMANI
	VIWANGO VIPYA

	Wenyeviti wa kamati 
	40,000.00
	80,000.00

	Wenyeviti wa Halmashauri za Wilaya na Miji.
	100,000 hadi 200,000
	250,000 hadi 300,000.00

	Meya wa Halmashauri za Manispaa
	200,000 hadi 250,000
	300,000 hadi 350,000.00

	Meya wa Halmashauri za Majiji
	250,000 hadi 350,000
	400,000 hadi 450,000.00

	
	
	


76.1.3	Ombi la Mamlaka ya Mji Mdogo wa Kyela halikuweza kujadiliwa katika kikao cha kamati ya Maendeleo ya Mkoa (RCC) kwa sababu Mkuu wa Mkoa  alikuwa na udhuru hivyo taarifa hiyo itajadiliwa katika kikao kijacho.
76.1.4	Ujenzi wa barabara unaoendelea unafanyika kwa kutumia fedha za mapato ya ndani na aliwaomba wananchi wakubaliane na jitihada ya Halmashauri katika kuboresha barabara. Aidha aliwalalamikia Kyela F.M Redio kwa kutangaza taarifa za uongo kwamba Halmashauri ya Wilaya imewakatalia CHADEMA kuzifanyia ukarabati barabara za mjini Kyela. Alisema taarifa zilizotangazwa ni za uongo na aliwaomba Kyela F.M  kutangaza taarifa za Halmasahuri  baada ya kuonana na wahusika. Aidha, alishauri vyama vya siasa kuzingatia taratibu wanapotaka kutekeleza shughuli za maendeleo ndani ya Halmashauri ya Wilaya.
76.1.5	Sheria inazitaka Halmashauri kutoza ushuru wa mazao asilimia 5 ya bei ya kununulia. Aliwaomba wafanyabiashara ya  mazao kuacha kulalamikia viwango vya ushuru wa mazao na badala yake wazingatie sheria hiyo.
77.2		Wajumbe waliipokea taarifa hiyo.
KUMB. NA. KDC/78/12:  TAARIFA YA MAPATO NA MATUMIZI YA HALMASHAURI KWA KIPINDI CHA MWEZI JUNI 2012
78.1	Mweka Hazina (W) aliwasilisha taarifa ya Mapato na Matumizi ya Halmashauri ya Wilaya kwa kipindi cha Mwezi Juni 2012.
  I:  	MAPATO:
78.1.1	Halmashauri imeweza kukusanya jumla ya Tshs 934,459,354.64 sawa na asilimia 85 ya lengo la kukusanya Tshs.1,102,144,250.00 katika mapato ya ndani,  Tshs. 206,647,925.00 sawa na asilimia 83 ya lengo la kukusanya Tshs. 250,000,000.00 katika mfuko wa uchangiaji wa huduma za Afya na Tshs. 214,992,600.00 sawa na asilimia 71 ya lengo la kukusanya Tshs.302,460,000.00 katika maduhuli ya shule za Sekondari, pia Halmashauri imeweza kupokea ruzuku isiyo na masharti               Tshs. 70,350,000.00 sawa na asilimia 99.9 ya lengo la kupokea Tshs.70,390,000.00 na imepokea ruzuku yenye masharti                    Tshs. 16,249,104,099.46 sawa na asilimia 90 ya lengo la kupokea               Tshs. 18,102,403,704.40 kwa mwaka 2011/2012.

II:  	MATUMIZI:
78.1.2	Halmashauri ya Wilaya imeweza kutumia Tshs. 1,209,556,642.36 sawa na asilimia 69 ya lengo la kutumia Tshs. 1,763,375,250.00 katika eneo lisilo la ruzuku, pia Halmashauri imeweza kutumia Tshs. 16,108,298,757.76 sawa na asilimia 89 ya lengo la kutumia Tshs. 18,111,430,704.40 katika eneo la ruzuku kwa mwaka 2011/2012.
78.1.3	Diwani wa kata ya Muungano na Msemaji wa madiwani wa chama cha Mapinduzi Mh.A.J.Mwasipu aliipongeza Halmashauri kwa makusanyo mazuri ya mapato na alishauri kutafuta wakala wa kukusanya ushuru wa mazao ya maliasili, Kuharakisha mchakato wa kamati ya uchunguzi wa ushuru wa zao la kokoa. Aidha alitaka kujua hatua zilizochukuliwa dhidi ya Afisa Maliasili na Mazingira (W) Bw. Ally Libenenga  kwa kosa la kushindwa kusimamia ukusanyaji wa ushuru wa mazao ya maliasili. Kaimu mkurugenzi Mtendaji (W) alijibu kuwa ushauri uliotolewa utazingatiwa na mchakato wa hatua za kinidhamu juu ya Afisa Maliasili na Mazingira Bw.A.Libenanga unaendelea na uchunguzi utakapokamilika taarifa itawasilishwa kikaoni.
78.1.4	Diwani wa kata ya Busale na Msemaji wa kambi la upinzani Mh.E.A.Msyani aliipongeza Halmashauri kwa makusanyo mazuri ya mapato na alishauri kubinafsisha uhuru wa mazao ya maliasili. Mweka Hazina alijibu Halmashauri inatarajia kubinafsisha ushuru wa kuni na mkaa kwa mwaka wa fedha 2012.2013 ili kuongeza tija ya makusanyo ya ushuru huo.
78.2	Wajumbe waliipokea na kuipitisha taarifa hiyo.
KUMB.NA.KDC/79/12:  TAARIFA YA MAPATO NA MATUMIZI YA MAMLAKA YA MJI MDOGO WA KYELA
79.1	Mhasibu wa Mamlaka aliwasilisha taarifa ya mapato na matumizi ya Mamlaka ya Mji Mdogo wa Kyela kwa kipindi cha Mwezi Juni 2012.
I:   	MAPATO:
79.1.1	Mamlaka ya Mji Mdogo wa Kyela imeweza kukusanya jumla ya          Tshs. 185,598,800.00 sawa na asilimia 78 ya lengo la kukusanya         Tshs. 237,070,000.00 katika mapato ya ndani kwa mwaka 2011/2012.
II:  		MATUMIZI:
79.1.2	Mamlaka ya Mji Mdogo wa Kyela imeweza kutumia jumla ya              Tshs. 159,257,534.17 sawa na asilimia 84 ya lengo la kutumia            Tshs. 188,546,600.00 katika matumizi ya kawaida  na                         Tshs 18,136,600.00 sawa na asilimia 37 ya lengo la kutumia                Tshs. 48,523,400.00 katika Miradi ya Maendeleo kwa mwaka 2011/2012. 
79.1.3	Diwani wa kata ya Busale na Msemaji wa kambi la upinzani Mh.E.A.Msyani aliwapongeza Mamlaka ya Mji Mdogo wa Kyela kwa makusanyo mazuri ya mapato na alishauri kufuatilia madeni ya ushuru wa mali na kuboresha ukusanyaji wa ushuru wa uzoaji taka.
79.1.4	Diwani wa kata ya Muungano  na msemaji wa chama cha Mpinduzi (CCM) Mh.A.J.Mwasipu alihoji juu ya makusanyo madogo ya ushuru wa mali, mabango, na ukaguzi wa majengo. Mhasibu wa Mamlaka alijibu kuwa  Mamlaka imeweka mkakati wa kufuatilia madeni na mpaka sasa imekusanya ushuru wa minara jumla ya Tshs.14,000,000.00 na ushuru wa mabango Tshs 500,000.00.
79.2	Wajumbe waliipokea na kuipitisha taarifa hiyo.
KUMB, NA, KDC/80/12:  TAARIFA YA UTEKELEZAJI WA MIRADI YA MAENDELEO KWA KIPINDI CHA ROBO YA TATU 2011/2012
80.1.	Katika kipindi cha robo ya nne (Aprili - Juni 2012). Halmashauri ya Wilaya ya Kyela imeweza kutekeleza miradi ya maendeleo ambayo kwa pamoja imegharimu jumla ya Tshs. 1,103,192,230.00 ikiwa ni gharama za ukamilishaji wa miradi iliyoanza kutekelezwa kutoka robo ya tatu Katika Idara zifuatazo: 
I:  	IDARA YA ELIMU YA MSINGI
80.1	Katika kipindi cha robo ya nne (Aprili - Juni 2012) Idara ya Elimu ya Msingi imetekeleza miradi mbalimbali ya maendeleo ambayo imegharimu jumla ya Tshs. 65,755,609.00 katika miradi ifuatayo; (1) ujenzi wa nyumba za walimu katika shule ya Msingi Maendeleo nyumba 1, Ipyana nyumba 1 na Kyangala nyumba 1, (2) Ujenzi wa vyumba vya madarasa katika shule za Msingi Ndwanga vyumba viwili, Jitegemee vyumba viwili, Ipyana chumba kimoja, Sumbi chumba kimoja na  Kyijila chumba kimoja, (3) ujenzi wa matundu ya vyoo katika shule za msingi Mbula matundu 10, Lugombo matundu 4 na Ndobo matundu 4.
II: 	 IDARA  YA ELIMU YA SEKONDARI
80.2	Katika kipindi cha robo ya nne (Aprili – Juni 2012) Idara ya Elimu Sekondari imetekeleza miradi mbalimbali ya maendeleo ambayo imegharimu jumla ya Tshs. 109,706,595.00 katika miradi ifuatayo:           (1) Ujenzi wa maabara katika Shule ya Sekondari ya Itope na Kafundo,     (2) Ujenzi wa vyoo katika Hosteli ya Shule ya Sekondari ya Masukila, KCM, na Nyasa Lake Shore, (3) Ujenzi wa Hosteli katika Shule ya Sekondari ya Kyela na Matema beach.
III:   	IDARA YA MAJI VIJIJINI
80.3	Katika kipindi cha robo ya nne (Aprili - Juni 2012) Idara ya Maji imetekeleza miradi mbalimbali ya maendeleo ambayo imegharimu jumla ya Tshs. 1,570,000.00 katika miradi ifuatayo: (1) Ujenzi wa Mtaro wa maji ya bomba mita 3,000 katika kijiji cha Ilondo kilichopo kata ya Ngana,    (2) Ujenzi wa chanzo cha maji kwenye Mto Sagwa na kuchimba mtaro wenye urefu wa mita 1800, kulaza mabomba na kujenga kituo cha kuchota maji shuleni, (3) Ukarabati kisima cha Muungano, (4) Ujenzi wa kisima kifupi cha maji katika kijiji cha Kingila.
IV:  	IDARA YA AFYA
80.4	Katika kipindi cha robo ya nne (Aprili - Juni 2012) Idara ya Afya  imetekeleza miradi mbalimbali ya maendeleo ambayo imegharimu jumla ya Tshs. 252,163,479.00 katika miradi ifuatayo: (1) Ujenzi wa zahanati ya kisale, Ngyekye, Sinyanga, Kandete, na Mpunguti, (2) Ukarabati wa zahanati ya Bujonde na Lugombo , (3) Ujenzi wa kituo cha Afya Ngonga wodi 4, Njisi wodi 4 na Kapamisya, (4) Ujenzi wa nyumba za watumishi katika zahanati ya Makwale, 
V:    	TAARIFA YA TASAF
80.5	Katika kipindi cha robo ya nne (Aprili - Juni 2012). TASAF II imetekeleza miradi mbalimbali ya maendeleo ambayo imegharimu jumla ya           Tshs. 204,706,290.00 katika miradi ya Utengenezaji wa samani za Ofisi, madawati na  Ujenzi wa vyoo katika shule zifuatazo: (1) Shule ya  Msingi Isanga vyoo matundu 12, (2) Shule ya Msingi Nsasa vyoo matundu 14, madawati 92 viti 8, meza 5 na kabati 5, (3) Shule ya Msingi Ushirika matundu 14 na kabati 2, (4) Shule ya Sekondari ya Ikimba vyoo matundu 12, meza 6 na viti 6, (5) Shule ya Msingi Kasumulu matundu 12, madawati  46, meza 2, viti 2 na kabati 2, (6) Shule ya Msingi  Mpunguti matundu 14, madawati 46, meza 2 na kabati 2, (7) Shule ya Msingi Ilopa matundu 14, Bukinga matundu 12, Mababu matundu 12, madawati 69, meza 3, viti 3 na kabati 3, (8) Shule ya Msingi Ndobo matundu 14, madawati 46, meza 7, viti 7 na kabati 2, (9) Shule ya Msingi Kikuba matundu 14, madawati 46, meza 2, viti 2 na kabati 2. (11) Shule ya Msingi Masebe matundu 8, madawati 46, meza,2 viti 2 na kabati 2, (12) Shule ya Msingi Lukama matundu 14, madawati 92, meza 9, viti 9 na kabati 2, (13) Shule ya Msingi Mbula matundu 2, (14) Shule ya Msingi  Mwaya matundu 14, madawati 46, meza 4, viti 4, na kabati 4 , (15) Shule ya Msingi Ilopa vyoo matundu 14 madawati 46, meza 2 viti 2 na kabati 2 (16) Shule ya Msingi Kikuba matundu ya vyoo 14, madawati 46, meza 2 viti 2 na kabati 2,    (17) Shule ya Msingi Bukinga vyoo matundu 12, madawati 46, viti 2, meza 2 na kabati 2, (18) Shule ya Msingi Lukwego ukamilishaji wa ujenzi wa nyumba ya mwalimu kupaka rangi, (19) Ukamilishaji wa ujenzi wa nyumba ya mwalimu katika Shule ya Msingi Ikombe, (20) Shule ya sekonda ya Bujonde kukamilisha ujenzi wa maabara 2, viti 3, meza 24, kabati 3, (21) Shule ya Msingi Nnyange ukamilishaji wa ujenzi wa nyumba ya mwalimu, (22) Shule ya Msingi Mwenge Ujenzi wa choo matundu 12, madawati 69, meza 3 na kabati 3.
VI:  	IDARA YA KILIMO NA MIFUGO
80.6	Katika kipindi cha robo ya nne (Aprili - Juni 2012) Idara ya Kilimo na Mifugo imetekeleza miradi mbalimbali ya maendeleo iliyovuka mwaka wa fedha 2011/2012 ambayo inagharimu jumla ya Tshs. 518,885,681.00, kama ifuatavyo (1) Kumalizia ujenzi wa bwawa la samaki la Makwale na  Machinjio ya Njisi, (2) Kuwezesha ujenzi wa vituo vya uhimilishaji katika vijiji vinne vya Mababu, Njisi, Ngana na Busale, (3) Kuboresha skimu ya Umwagiliaji ya Ngana na Mwaigoga, (4) Kuwezesha ununuzi wa Trekta ndogo 5, (5) Kuwezesha mafunzo kwa wajumbe wa kamati za miradi juu ya usimamizi wa miradi ya jamii na vikundi, (6) Kuwezesha ununuzi wa pikipiki moja kwa ajili ya maafisa ugani  pia Idara ilitarajia kutekeleza miradi 14 yenye jumla ya Tshs.492,715,942.00 kwa mwaka 2011/2012 lakini fedha za miradi hiyo hazijapokelewa kutoka Hazina.
VII:  	IDARA YA USHIRIKA
80.7	Katika kipindi robo ya nne (Aprili - Juni 2012) Idara ya Ushirika imetekeleza miradi mbalimbali ya maendeleo ambayo imegharimu jumla ya Tshs 1,370,000.00 katika miradi ifuatayo: (1) Kuhamasisha vyama vya ushirika vya msingi kupata mtaji kwa ajili ya kununulia mazao kwa njia ya mfumo wa stakabadhi ya mazao ghalani kwa vyama vya msingi 16 na chama kikuu kimoja, (2) kufanya ukaguzi  katika vyama vya ushirika vya msingi vya BATECO, Busale, Maendeleo - Lema, Ipinda na Pakati.

VIII:   	IDARA YA UJENZI
80.8	Katika kipindi cha robo ya nne (Aprili -Juni 2012) Idara ya Ujenzi imetekeleza shughuli mbalimbali za maendeleo ambazo zimegharim jumla ya Tshs. 83,973,991.00  katika miradi ifuatayo  (1) ukamilishaji wa ujenzi wa barabara ya Nkujusi – Mwalingo km 1.0 na Bujonde – Lubaga km 4.0 (2) matengenezo ya kawaida katika barabara ya Njugilo – Malangali      km 3.5, Ndobo – Kisyosyo km16.1 (3) Matengenezo ya muda maalum katika barabara ya Ipinda – Kyangala km.3, Ngamanga – Ikolo km 3.5,  (4) Ukarabati wa daraja la waendao kwa miguu la Njugilo, (5) Ukarabati wa baadhi ya barabara za Kyela Mjini.
IX:   	IDARA YA ARDHI
80.9	Katika kipindi cha robo ya nne (Aprili - Juni 2012) Idara  ya Ardhi  imetekeleza shughuli mbalimbali za maendeleo ambazo zimegharimu jumla ya Tshs. 1,835,000.00 katika miradi ifuatayo: (1) kupima viwanja 200 katika eneo la Ipinda na Ibanda, (2) kufanya mikutano na wananchi wa kijiji cha Matema na Lusungo juu ya kutangaza maeneo ya vijiji hivyo kuwa eneo la mpango (planning Area), (3) kutayarisha mchoro wa mipango miji wenye viwanja 500 katika  eneo la Kyela, (4) kutayarisha hati miliki za kimila 125 na hati miliki za kawaida 60. 
X:   	IDARA YA MALIASILI NA MAZINGIRA
80.10	Katika kipindi cha robo ya nne (Aprili - Juni 2012) Idara  ya Maliasili na Mazingira imetekeleza shughuli mbalimbali za maendeleo ambazo zimegharimu jumla ya Tshs. 3,597,425.00 katika miradi ifuatayo:            (1) Kufanya doria ya kudhibiti uvunaji holela wa mazao ya misitu na uvuvi haramu, (2) kuwezesha sherehe za maadhimisho ya siku ya mazingira duniani, (3) Kuhamasisha ufugaji wa nyuki, (4) Kuwinda wanyama wakali na waharibifu dhidi ya maisha na mali za wananchi, (5) Kukusanya mapato.
80.11	Diwani wa kata ya Busale na msemaji wa kambi ya upinzani Mh.E.A.Msyani alipokea taarifa ya utekelezaji wa miradi ya maendeleo na alishauri kuwa madiwani wa kata ambazo ujenzi wa miradi ya TASAF imekwama wajipange kuwahamasisha wananchi kuchangia ujenzi wa miradi hiyo.
80.11	Diwani wa kata ya Muungano  na msemaji wa chama cha Mapinduzi (CCM) Mh.A.J.Mwasipu aliunga mkono hoja.
80. 2 	Wajumbe waliipokea na kuipitisha taarifa hiyo.
KUMB, NA, KDC/81/12:    TAARIFA YA KUJENGA UWEZO KWA KIPINDI CHA ROBO YA NNE
81.1	Katika kipindi cha robo ya nne (Aprili – Juni 2012). Idara ya  Utawala imetekeleza kazi moja  ya kuwezesha mafunzo na ziara kwa waheshimiwa madiwani 27 na wataalam 5 ambapo jumla ya Tshs. 13,231,800.00 zimetumika.
81.1.1	Diwani wa kata ya Muungano na Msemaji wa chama cha Mapinduzi (CCM) Mh.A.J.Mwasipu na Diwani wa kata ya Busale na Msemaji wa kambi la upinzani Mh.E.A.Msyani waliunga mkono hoja.
81 2 	Wajumbe waliipokea na kuipitisha taarifa hiyo.
KUMB. NA. KDC/82/12:  TAARIFA YA BODI YA ZABUNI
82.1	Kaimu Afisa Ugavi (W) aliwasilisha taarifa ya Bodi ya zabuni kwa kipindi cha robo ya nne (Aprili - Juni 2012). Alibainisha kuwa jumla ya Tsh 628,701,277.50 zimetumika kwa shughuli zilizofanyika kama ifuatavyo: (1) Kupitia na kuridhia taarifa ya tathmini ya zabuni za matengenezo ya barabara ya Ngamanga – Ikolo km 3.5, Itope – Isanga km.3.0, Lupaso – Njisi km.2.8, Nkuyu - Ndandalo km 3.1, Takoshiri – Maendeleo km 2.0, Paddy – Mwanganyanga km1.0 na Itunge – Lukuyu km3.0, (2) Kuridhia kutangazwa zabuni za utoaji huduma/vifaa, Utozaji wa taka ngumu, Uwakala wa kukusanya ushuru, na wakandarasi wa majengo, Barabara na Umeme kwa mwaka wa fedha 2012/2013, (3) Kuridhia taarifa ya tathimini ya zabuni kwa ajili ya kazi ya utoaji wa huduma na vifaa, uzoaji wa taka ngumu, uwakala wa kukusanya ushuru na wakandarasi wa majengo, barabara na umeme kwa mwaka wa fedha 2012/2013, (4) Kupitia na kuthibitisha taarifa ya tathmini ya zabuni za ujenzi wa “walk way” ,choo cha watumishi, ukarabati wa chumba cha upasuaji na jengo la OPD kituo cha Afya Ipinda, (5) Kuridhia ujenzi wa skimu ya umwagiliaji ya Ngana kwa awamu ya tatu, (6) Kuridhia ujenzi wa tanuru la kuchomea taka katika Hospitali ya Wilaya, (7) Kuridhia ongezeko la kazi za nyongeza katika mradi wa ujenzi wa wodi ya daraja “A”,  (8) Kuridhia kikao cha majadiliano kufanyika kati ya Halmashauri ya Wilaya na Extreme Engineering Co.Ltd kwa ajili ya ujenzi wa miundombinu ya maji katika kijiji cha Masoko.
82.1.1	Diwani wa kata ya Muungano na Msemaji wa chama cha Mapinduzi (CCM) Mh.A.J.Mwasipu na Diwani wa kata ya Busale na Msemaji wa kambi la upinzani Mh.E.A.Msyani waliunga mkono hoja.
82.2      	Wajumbe waliipokea na kuipitisha taarifa hiyo.
KUMB. NA. KDC/83/12:   TAARIFA YA MANUNUZI
83.1    	Kaimu Afisa Ugavi (W) aliwasilisha taarifa ya manunuzi kwa kipindi cha robo ya nne (Aprili – Juni 2012). Alibainisha kuwa jumla ya Tsh.168,212,940.00 zimetumika kufanya manunuzi mbalimbali ya Halmashauri kama ifuatavyo:
1.  Elimu ya Sekondari                        Tshs.     		9,099,500.00
1.  Elimu ya Msingi                               “           		5,557,500.00
1.  Kilimo na Mifugo (20)                       “       	      1  0,750,950.00
	4.    Maendeleo ya Jamii                         “                          6,027,730.00
	5.    Ardhi                                             “                          2,589,810.00
	6.   Mipango                                         “                          7,537,975.00
	7.   Maji                                               “	                   5,296,100.00
	8.   Ushirika                                          “                             289,000.00
	9.   Ugavi                                             “                          2,415,100.00
	10. Ujenzi  (14)                                    “    	                   1,977,000.00
	11. Fedha                                            “   	                 17,483,875.00
	12. Utawala                                         “   	                 20,908,800.00 
	13.  Maliasili                                        “        		         2,677,350.00 
	14.  Afya  II                                        “    	                 51,039,710.00
	15.  Afya  - Busket Fund                       “    	                 70,359,441.00
	16. Afya Cost Sharing		         “	                 18,228,400.00
	17. Mkaguzi wa ndani                          “     	                   1,548,000.00
18. Biashara			                  “      	                     644,000.00
19. Ujenzi (4)			        “      	                  2,718,200.00
20. Kilimo na Mifugo (16)		        “     	                  8,912,000.00
21. Kitengo cha sheria		        “     	                     167,500.00
              JUMLA                                                  “ 	                      168,212,940.00	
83.1.1	Diwani wa kata ya Muungano na Msemaji wa chama cha Mapinduzi (CCM) Mh.A.J.Mwasipu na Diwani wa kata ya Busale na Msemaji wa kambi ya upinzani Mh.E.A.Msyani waliunga mkono hoja.
83.2		Wajumbe waliipokea na kuipitisha taarifa hiyo.
KUMB, NA, KDC.84/12:  PENDEKEZO LA UTEUZI WA AFISA MTENDAJI WA MAMLAKA YA MJI MDOGO WA KYELA
84.1	Afisa Utumishi na Utawala (W) aliwasilisha pendekezo la uteuzi wa        Bw. S.N.Samwel kuwa Afisa Mtendaji wa Mamlaka ya Mji Mdogo wa Kyela badala ya Bw.O.Mwakalasi. Alibainisha kuwa uteuzi huu umefanyika ili kuleta ufanisi wa utendaji wa Mamlaka kwa manufaa ya Halmashauri kufuatia kuzorota kwa utendaji wa Mamlaka hiyo katika maeneo yafuatayo: (1) ukusanyaji mapato, (2) kero endelevu ya usafi wa mazingira, (3) kushindwa kusimamia mkataba wa ukarabati wa soko kuu la Kyela, (4) kukosa usimamizi thabiti wa utendaji kazi. 
84.1	Diwani wa kata ya Muungano na Msemaji wa chama cha Mapinduzi (CCM) Mh.A.J.Mwasipu na Diwani wa kata ya Busale na Msemaji wa kambi la upinzani Mh.E.A.Msyani waliunga mkono hoja.
84.2	Wajumbe walipokea na kupitisha pendekezo hilo.
KUMB. NA. KDC/85/12:  TAARIFA ZA KAMATI ZA KUDUMU ROBO NNE 2012.
I:		TAARIFA YA KAMATI YA ELIMU, AFYA NA MAJI
85.1	Katika kipindi cha robo ya nne (Aprili - Juni 2012)  kamati ya Elimu,Afya na Maji  imefanya shughuli kuu mbili (1) Kufanya ziara ya kukagua miradi ya maendeleo inayotekelezwa na Halmashauri ya Wilaya na (2) Kufanya kikao cha kawaida cha tarehe 10.07.2012.
85.1.1	Mnamo tarehe 02.07.2012 kamati ya Elimu,Afya na Maji  imefanya ziara ya kutembelea na kukagua miradi ya maendeleo inayotekelezwa na Halmashauri ya Wilaya  kupitia idara ya Elimu, Afya, Maji na Maendeleo ya Jamii ambapo miradi mbalimbali ilitembelewa na kukaguliwa kwa lengo la kujionea hatua ya utekelezaji iliyofikiwa na kutoa ushauri ili kuboresha utekelezaji. Miradi iliyokaguliwa ni  (1) Ujenzi wa zahanati ya Mpunguti, (2) Ujenzi wa bwalo la hostel ya Matema Beach, (3) Ujenzi wa vyoo katika shule ya sekondari ya Nyasa Lake Shore. 
85.1.2	Katika kipindi cha robo ya nne (Aprili - Juni 2012)  Kamati  ya  Elimu, Afya na Maji  ilifanya kikao cha kawaida  cha tarehe  10.07.2012  ambapo mambo yafuatayo yalijadiliwa (1) Kupitia kumbukumbu za kikao maalum cha bajeti cha tarehe 03.04.2012  na kikao cha kawaida cha 11.04.2012 pamoja na taarifa ya utekelezaji wa yatokanayo na vikao hivyo, (2) Kupitia taarifa mbalimbali za utekelezaji kwa kipindi cha robo ya nne (Aprili - Juni 2012) kupitia sekta ya  Elimu, Afya, Maji vijijini, Maendeleo ya jamii, Mamlaka ya maji Kasumulu na Mamlaka ya maji Kyela Mjini, (3) Kupitia  taarifa ya  ziara ya ukaguzi wa miradi ya maendeleo.
85.1.3	Maazimio /mapendekezo yaliyofikiwa na wajumbe wa kamati ya Elimu, Afya na Maji kwenye kikao cha kawaida cha tarehe 10.07.2012  ni kama yafuatayo: (1) Kuthibitisha kumbukumbu za kikao maalumu cha bajeti  cha tarehe 03.04.20112 na kikao cha kawaida cha tarehe 11.04.2012 pamoja na taarifa ya utekelezaji wa yatokanayo na vikao hivyo, (2) Kupitisha taarifa mbalimbali za utekelezaji wa miradi ya maendeleo kwa kipindi cha robo ya nne (Aprili - Juni 2012),   (3) Kupitisha taarifa ya ziara ya kutembelea miradi ya maendeleo.
85.1.4	Wajumbe waliridhia taarifa hiyo.
II:		TAARIFA YA KAMATI YA UCHUMI, UJENZI NA MAZINGIRA
85.2	katika kipindi cha robo ya nne (Aprili - Juni 2012) kamati ya Uchumi, Ujenzi na Mazingira imefanya shughuli kuu mbili, (1) Kufanya ziara ya kukagua miradi ya maendeleo inayotekelezwa na Halmashauri ya  Wilaya, (2) Kufanya kikao cha kawaida cha tarehe 11.07.2012.
85.2.1		Mnamo tarehe 03.07.2012 kamati ya Uchumi, Ujenzi na Mazingira imefanya ziara ya kukagua miradi ya maendeleo inayotekelezwa na Halmashauri ya wilaya kupitia sekta ya kilimo na mifugo,ujenzi, Elimu ya msingi Maliasili na Mazingira ambapo miradi ifuatayo ilikaguliwa:            (1) Ujenzi wa barabara ya za Kyela Mjini Kalumbulu -  Ndandalo mita 6, Oil Com – Ndandalo mita 13o na barabara ya CCM mita 6, (2) Ujenzi wa barabara ya  Ipinda – Kyangala km 3, (3) Ujenzi wa vyoo matundu 14 katika shule ya msingi Lukuyu.           
85.2.2		katika kipindi cha robo ya nne (Aprili - Juni 2012).  Kamati  ya  Uchumi, Ujenzi na Mazingira imefanya kikao cha kawaida cha tarehe  11.07.2012  ambapo mambo muhimu yafuatayo yalijadiliwa na kutolewa maamuzi:   (1) Kupitia kumbukumbu za kikao cha maalumu  cha bajeti cha tarehe 04.04.2011 na kikao kawaida cha tarehe 04.04.2012 pamoja na taarifa ya utekelezaji wa yatokanayo na kikao hicho, (2) Kupitia taarifa mbalimbali za utekelezaji kwa kipindi cha robo ya nne (Aprili - Juni 2012) kupitia  Idara  ya Biashara, Kilimo na Mifugo, Ushirika, Ardhi, Maliasili na Mazingira ,Ujenzi na TASAF, (3) Kupitia taarifa ya ziara ya ukaguzi wa miradi ya maendeleo.
85.2.3	Maazimio yaliyofikiwa na Kamati ya Uchumi, Ujenzi na Mazingira katika kikao cha kawaida cha tarehe 11.07.2012 ni kama ifuatavyo:-                (1) Kuthibitisha kumbukumbu za kikao maalumu cha bajeti cha tarehe 04.04.2012 na kikao cha kawaida cha 12.04.2012 pamoja na taarifa ya utekelezaji wa yatokanayo na vikao hivyo, (2) Kupitisha taarifa za utekelezaji wa miradi ya maendeleo robo ya nne (Aprili - Juni 2012) kupitia Idara ya Kilimo na mifugo, Biashara, Ardhi, Ushirika, Maliasili na Mazingira, Ujenzi na TASAF II, (3) Kupitisha taarifa ya ziara ya ukaguzi wa miradi ya maendeleo. 
85.2.4	Wajumbe waliridhia taarifa hiyo.
III:		TAARIFA YA KAMATI YA KUDHIBITI UKIMWI YA WILAYA
85.3	katika kipindi cha robo ya nne (Aprili - Juni 2012) kamati ya kudhibiti Ukimwi na Kifua Kikuu  imefanya kikao cha kawaida cha tarehe 12.07.2012 ambapo mambo muhimu yalijadiliwa na kutolewa maamuzi.
85.3.1		katika kikao cha tarehe 12.07.2012 kamati ya Kudhibiti Ukimwi na Kifua Kikuu  imejadili  mambo muhimu yafuatayo: (1)  Kupitia kumbukumbu za kikao kilichopita  cha tarehe 13.04.2012 pamoja na taarifa ya utekelezaji wa yatokanayo na kikao hicho, (2) Kupitia na kujadili taarifa mbalimbali za utekelezaji wa mapambano dhidi ya UKIMWI na kifua kikuu kwa kipindi cha robo ya nne (Aprili - Juni 2012).
85.3.2		Maazimio mbalimbali yaliyofikiwa kwenye kikao cha  kawaida cha Kamati ya kudhibiti UKIMWI na kifua kikuu cha tarehe 12.07.2012 ni kama ifuatavyo: (1) Kuthibitisha kumbukumbu za kikao cha kawaida cha tarehe 13.04.2012   pamoja na taarifa ya utekelezaji wa yatokanayo na kikao hicho, (2) Kupitisha taarifa mbalimbali za utekelezaji wa mapambano dhidi ya UKIMWI kwa kipindi cha robo ya nne (Aprili - Juni 2012) kupitia Idara ya Maendeleo ya Jamii kwa kushirikiana na asasi mbalimbali zilizopo Wilayani Kyela zinazojishughulisha na mapambano dhidi ya UKIMWI na kifua kikuu.
85.3.3		Wajumbe waliridhia taarifa hiyo.
IV:		TAARIFA YA KAMATI YA FEDHA, UONGOZI NA MIPANGO
85.4	katika kipindi cha robo ya nne (Aprili- Juni 2012) kamati ya Fedha, Uongozi na Mipango imefanya shughuli kuu mbili (1) Kufanya ziara ya kukagua miradi ya maendeleo inayotekelezwa na Halmashauri ya Wilaya, (2) Kufanya kikao cha kawaida cha tarehe 29.05.2012, 27.06.2012, 13.07.2012 na kikao maalum cha bajeti cha tarehe 04.04.2012.
85.4.1	Mnamo tarehe 06.07.2012 kamati ya Fedha,Uongozi na Mipango  imefanya ziara ya kukagua miradi ya maendeleo inayotekelezwa na Halmashauri ya wilaya kupitia sekta  zake ambapo miradi ifuatayo ilikaguliwa (1)Ujenzi wa vyoo katika shule ya Msingi Nkuyu, (2) Ujenzi wa vyoo katika shule ya sekondari ya Masukila, (3) Ujenzi wa kituo cha Afya Njisi.
85.4.2	katika kipindi cha robo ya nne (Aprili - Juni 2012)  Kamati  ya  Fedha,Uongozi na Mipango  imefanya vikao vinne ambapo mambo muhimu yafuatayo yalijadiliwa na kutolewa maamuzi (1) Kuthibitisha kumbukumbu za kikao cha kawaida cha tarehe 14.04.2012,  29.05.202  na 27.06.2012  na kikao maalumu cha bajeti cha tarehe 05.04.2012  pamoja na taarifa ya utekelezaji wa yatokanayo na vikao hivyo,             (2) Taarifa ya mapato na matumizi ya Halmashauri na Mamlaka ya mji mdogo wa Kyela, (3) Taarifa ya utekelezaji wa miradi ya maendeleo kwa kipindi cha robo ya nne (Aprili - Juni 2012),    (4) Taarifa ya majibu ya hoja za ukaguzi wa ndani kwa kipindi cha tatu (Januari - Machi 2011),   (5) Taarifa ya manunuzi nne, (6) Taarifa ya Bodi ya zabuni robo ya nne, (7) Taaifa ya ukaguzi wa ndani robo ya nne, (8) Taarifa ya ziara ya kukagua miradi ya maendeleo robo ya nne (9)Taarifa ya mapokezi ya fedha Tshs.72,149,900.00, 64,251,800.00, na 418,364,336,    (10) Ombi la kubadilisha matumizi ya fedha za DADPS Tshs. 12,000,000.00 kwa ajili ya ununuzi “soler panel” za skimu ya Mwaigoga, (11) Ombi la kubadilisha matumizi ya  Tshs. 15,000,000.00, (12) Mpango wa manunuzi kwa mwaka 2012/2013,      (13) Taarifa ya upotevu wa kitabu cha kukusanyia mapato, (14) Mapendekezo ya uteuzi wa Afisa Mtendaji wa Mamlaka ya Mji Mdogo wa Kyela , (15)Taarifa ya mapendekezo ya watia saini Benki, (16) Taarifa ya rufaa ya Mwenyekiti wa zamani wa Halmashauri Bw.T.Kisugujila,        (17) Taarifa ya  majibu ya hoja za ukaguzi, (18) Taarifa ya Masuala ya nidhamu kwa watumishi,   (19) Ratiba ya vikao vya Halmashauri kwa mwaka wa fedha 2012/2013, (20) mapendekezo ya mabadiliko ya viwango vya gharama za matibabu katika ngazi ya zahanati,vituo vya Afya na Hospitali ya Wilaya, (21) Taarifa ya vifo vya wajawazito,                 (22) Mwongozo wa matumizi ya mfumo wa Epicor, (23) Mapendekezo ya kuuza /kufuta vifaa chakavu, Ombi la kutumia mifuko 75 ya saruji ya shule ya sekondari ya Ndobo.
85.4.3	Maazimio/Mapendekezo yaliyofikiwa kwenye vikao vya  Kamati  ya Fedha, Uongozi na Mipango vilivyofanyika katika kipindi cha robo ya nne (Aprili - Juni 2012) ni pamoja na kupitisha taarifa zote zilizo wasilishwa vikaoni kama zilivyo orodheshwa hapo juu isipokuwa ombi la fedha za kukarabati nyumba ya Mkurugenzi Mtendaji (W) lilikataliwa .
85.4.4	Wajumbe waliridhia taarifa hiyo.
KUMB. NA. KDC/86/12:  KUFUNGA MKUTANO
86.1		Mwenyekiti alifunga mkutano mnamo saa 09:05 alasili.

U  M  E  T  H  I  B  I  T  I  S  H  W  A

……………………………….                                     ………………………………
     G.M.KIPIJA						         C.R.KASONGO
  (MWENYEKITI)						    (KATIBU)
TAREHE: ……………………………………….

